
VI. ANUNCIOS
A) ADMINISTRACION AUTONOMICA

VICEPRESIDENCIA PRIMEIRA E CONSELLERIA DE ECONOMIA, INDUSTRIA
E INNOVACION

RESOLUCION do 12 de abril de 2023, da Direcciéon Xeral de Planificacion
Enerxética e Recursos Naturais, pola que se outorga autorizacion administrativa
previa e autorizacion administrativa de construcion das instalacions relativas ao
proxecto do parque edlico Rodicioll, sito nos concellos de Maceda e Montederramo
(Ourense) e promovido por Greenalia Wind Power, S.L.U. (IN408A 2020/42).

Examinado o expediente iniciado por solicitude de Greenalia Wind Power, S.L.U., en
relacion coas autorizacions administrativas previa e de construcién do parque edlico Rodi-
cio ll, constan os seguintes

Antecedentes de feito.

Primeiro. 0 6.3.2020 Greenalia Wind Power, S.L.U. solicitou a autorizacion administra-
tiva previa e de construcion, a declaracion de utilidade publica e a aprobacion do proxecto
sectorial para o parque edlico Rodicio Il, sito nos concellos de Maceda e Montederramo
(Ourense).

Segundo. O 2.7.2020 a Direccion Xeral de Enerxia e Minas (actualmente a Direccion
Xeral de Planificacion Enerxética e Recursos Naturais) comunicoulle & promotora o cum-
primento dos requisitos de capacidade e da solicitude establecidos nos artigos 30 e 31 da
Lei 8/2009, do 22 de decembro. O 22.7.2020 a promotora achegou o xustificante do paga-
mento da taxa correspondente a autorizacién administrativa de parques edlicos.

Terceiro. O 1.9.2020 a Direccion Xeral de Enerxia e Minas solicitoulles os informes a
que fan referencia os artigos 33.4 e 33.5 da Lei 8/2009, do 22 de decembro, segundo a
anterior redaccién da lei, a Direccion Xeral de Calidade Ambiental e Cambio Climatico e a
Direccién Xeral de Ordenacién do Territorio.

Cuarto. 0 22.10.2020 a Direccién Xeral de Calidade Ambiental, Sostibilidade e Cam-
bio Climatico emitiu a relacion de organismos que deben emitir informe sobre o estudo
de impacto ambiental, de acordo co previsto no artigo 33.4 da Lei 8/2009, do 22 de de-
cembro.

Quinto. 0O 27.11.2020 a Direccion Xeral de Ordenacion do Territorio e Urbanismo emi-
tiu o informe de referencia do artigo 33.5 da Lei 8/2009, onde se indica que os aeroxerado-
res cumpren as distancias as delimitaciéns de solo de nucleo rural, urbano ou urbanizable
delimitado, establecidas no Plan sectorial edlico de Galicia, e recdllense os organismos
que deberan emitir informe para a aprobacion definitiva do proxecto sectorial.

Sexto. 0 21.1.2021 esta direccion xeral remitiulle a documentacién técnica do proxec-
to do parque edlico Rodicio Il & Xefatura Territorial da Vicepresidencia Segunda e Conse-
lleria de Economia, Empresa e Innovacion de Ourense para a continuacién da tramitacion,
de acordo co indicado no artigo 33.6 da Lei 8/2009, do 22 de decembro.

Sétimo. Mediante o Acordo do 3 de febreiro de 2021, da Xefatura Territorial de Ouren-
se, someteuse a informacion publica a solicitude de autorizacion administrativa previa, a
declaracion de utilidade publica, en concreto, e a necesidade de urxente ocupacion, a au-
torizacién administrativa de construcién, o proxecto sectorial de incidencia supramunicipal
e o estudo de impacto ambiental do proxecto do parque edlico Rodicio I, situado nos con-
cellos de Maceda e Montederramo, da provincia de Ourense (expediente INA0O8A 2020/42).

O dito acordo publicouse no Diario Oficial de Galicia 0 26.2.2021 e no xornal La Region
0 26.2.2021. Asi mesmo, permaneceu exposto ao publico no taboleiro da Vicepresidencia
Segunda e Conselleria de Economia, Empresa e Innovacién da Xefatura Territorial de Ou-
rense (agora Vicepresidencia Primeira) e remitiuselles aos concellos afectados (Maceda e
Montederramo), que emitiron os correspondentes certificados de exposicion publica.

Durante o tramite de informacion publica, asi como durante a tramitacion do expediente,
presentaronse alegacions, as cales foron remitidas e contestadas pola promotora.

Oitavo. Durante a tramitacion do procedemento, e de acordo co establecido no arti-
go 33 da Lei 8/2009, do 22 de decembro, a xefatura territorial remitiulles, para a emision
dos correspondentes condicionados técnicos, as separatas do proxecto de execucion do
parque eodlico aos seguintes organismos e empresas de servizo publico: Retegal, S.A.,
Cellnex Telecom, S.A., Concello de Maceda, Concello de Montederramo, Confederacion
Hidrografica Mifio-Sil e Direccion Xeral de Desenvolvemento Rural.

A seguir relacidnanse os organismos que emitiron, nas datas que se indican, os corres-
pondentes condicionados técnicos: Retegal, S.A. 0 21.3.2021, Cellnex Telecom, S.A. o
1.3.2021 e o Concello de Montederramo o 27.1.2021.

A promotora prestou a sta conformidade ou deu resposta aos condicionados emitidos.

Para o resto de organismos que non contestaron, e de acordo co establecido no arti-
go 33 da Lei 8/2009, que establece o prazo para a emision dos condicionados técnicos do
proxecto, de non recibirse estes condicionados en prazo, entenderase a conformidade co
proxecto e continuarase a tramitaciéon do procedemento.

Noveno. O 23.9.2021 a Xefatura Territorial de Ourense remitiulle o expediente a esta
direccion xeral para continuar coa tramitacion do procedemento, de acordo co previsto no
artigo 33.16 da Lei 8/2009.

Décimo. Con respecto ao estudo de impacto ambiental, solicitdronse informes aos se-
guintes organismos: Axencia de Turismo de Galicia, Confederacion Hidrografica Mifio-Sil,
Direccion Xeral de Emerxencias e Interior, Direccion Xeral de Patrimonio Cultural, Direc-
cion Xeral de Patrimonio Natural, Direccion Xeral de Salude Publica, Instituto de Estudos do
Territorio, Concello de Maceda e Concello de Montederramo.

Formalizada a tramitacion ambiental, o 11.1.2023 a Direccion Xeral de Calidade Am-
biental, Sostibilidade e Cambio Climatico formulou a declaracion de impacto ambiental
(DIA) relativa ao parque edlico, que se fixo publica mediante o Anuncio do 12 de xaneiro
de 2023, da Direccidon Xeral de Calidade Ambiental, Sostibilidade e Cambio Climatico, da
Conselleria de Medio Ambiente, Territorio e Vivenda (DOG n° 13, do 19 de xaneiro).

Décimo primeiro. O 31.1.2023 a Direccion Xeral de Planificacion Enerxética e Recur-
sos Naturais requiriulle & promotora o proxecto de execucion e as separatas técnicas refun-
didas resultantes como consecuencia dos diversos condicionados técnicos e alegacions
realizadas polos distintos organismos durante o proceso de informacion publica.

Décimo segundo. O 15.2.2023 Greenalia Wind Power, S.L. presentou o proxecto de
execucioén refundido, en que constan os cambios introducidos para dar resposta aos con-
dicionados, en concreto a eliminaciéon do aero 03 e a repotenciacién dos outros dous, pa-
sando de 4,5 MW a 5,2 MW, Proxecto de execucion do parque edlico Rodicio I, nos termos
municipais de Maceda e Montederramo (Ourense), asinado por Maria Moreno Martinez,
pertencente ao Colexio Oficial de Minas do Noroeste, colexiada n° 3229, asi como unha
declaracién responsable en que indica que «as afeccions da configuracion definitiva do
proxecto do parque edlico Rodicio Il non modifican as afeccions xa sometidas a informe a
través das separatas técnicas, polo que non é necesario presentar unhas novas».

Décimo terceiro. O 28.2.2023 a Direccion Xeral de Planificacion Enerxética e Recur-
sos Naturais solicitoulle a Xefatura Territorial de Ourense informe relativo a normativa de
instalacions industriais e eléctricas sobre o proxecto de execucion refundido do parque
edlico, e achegou como documentacion o proxecto mencionado no antecedente de feito
décimo segundo e o arquivo shape presentados pola promotora o 15.2.2023.

Décimo cuarto. O 21.3.2023 o Servizo de Enerxia e Minas da Xefatura Territorial de
Ourense da Vicepresidencia Primeira e Conselleria de Economia, Industria e Innovacion
emitiu informe sobre o proxecto refundido do parque edlico, de acordo co artigo 33.16.

Décimo quinto. O 11.4.2023 Greenalia Wind Power, S.L.U. presentou acordo vinculan-
te en relacién co uso compartido da infraestrutura de evacuacion, tal e como prescribe o
artigo 123.2 do Real decreto 1955/2000, do 1 de decembro.

Décimo sexto. O parque edlico conta cos dereitos de acceso e conexion a rede
para unha potencia de 13,5 MW, segundo os informes do xestor da rede do 4.11.2019 e
28.11.2020.

Aos antecedentes de feito descritos sonlle de aplicacion os seguintes
Fundamentos de dereito.

Primeiro. A Direccion Xeral de Planificacion Enerxética e Recursos Naturais é com-
petente para resolver este procedemento con fundamento no Decreto 116/2022, do 23 de
xuno, polo que se establece a estrutura organica da Vicepresidencia Primeira e Conselleria
de Economia, Industria e Innovacion (DOG num. 126, do 4 de xullo); no Decreto 58/2022,
do 15 de maio, polo que se establece a estrutura organica da Xunta de Galicia, e na Lei
8/2009, do 22 de decembro, pola que se regula o aproveitamento edlico en Galicia e se
crean o canon eolico e o Fondo de Compensacion Ambiental, modificada pola Lei 5/2017,
do 19 de outubro, de fomento da implantacion de iniciativas empresariais en Galicia (DOG
num. 203, do 25 de outubro); pola Lei 9/2021, do 25 de febreiro, de simplificacion adminis-
trativa e de apoio a reactivacion econémica de Galicia (DOG num. 39, do 26 de febreiro);
polo artigo 39 da Lei 18/2021, do 27 de decembro, de medidas fiscais e administrativas
(DOG num. 251, do 31 de decembro), e polo artigo 46 da Lei 7/2022, do 27 de decembro,
de medidas fiscais e administrativas (DOG num. 248, do 30 de decembro).

Segundo. No expediente instruido para o efecto cumprironse os tramites de proce-
demento establecidos na Lei 24/2013, do 26 de decembro, do sector eléctrico; no Real

decreto 1955/2000, do 1 de decembro, polo que se regulan as actividades de transporte,
distribucion, comercializacion, subministracion e procedementos de autorizaciéon de ins-
talaciéns de enerxia eléctrica; na Lei 8/2009, do 22 de decembro, pola que se regula o
aproveitamento edlico en Galicia e se crean o canon edlico e o Fondo de Compensacion
Ambiental; na Lei 39/2015, do 1 de outubro, do procedemento administrativo comun das
administracions publicas, e nas demais normas vixentes de aplicacion.

Terceiro. En relacion coas alegacions presentadas durante a tramitacion do expedien-
te, con data do 3.3.2023 a Xefatura Territorial remitiu informe complementario de tramita-
cién en que se recolle a resposta destas, o cal se incorpora textualmente a esta resolucion:

«1. No que respecta as alegacions de caracter ambiental, cémpre indicar que estas
foron tidas en conta na declaraciéon de impacto ambiental emitida pola Direccién Xeral de
Calidade Ambiental, Sostibilidade e Cambio Climatico o 11 de xaneiro de 2023, e onde se
recollen as condicions desde un punto de vista ambiental nas que se pode desenvolver o
proxecto, asi como as medidas correctoras e compensatorias necesarias e a necesidade
dun plan de vixilancia ambiental.

Polo que atinxe as alegaciéns presentadas con posterioridade & declaracién de impacto
ambiental, non se admiten, de conformidade co artigo 23 da Lei 21/2013, do 9 de decem-
bro, de avaliaciébn ambiental, por presentarse féra dos prazos de informacion publica e
consultas regulados nos artigos 21 e 22 da devandita lei.

Durante o tramite de avaliaciéon de impacto ambiental a que o proxecto foi sometido re-
cibironse informes dos seguintes organismos: direccions xerais do Patrimonio Cultural, do
Patrimonio Natural, de Emerxencias e Interior, e da Direccion Xeral de Salude Publica, do
Instituto de Estudos do Territorio e da Confederacién Hidrografica do Mifio-Sil.

2. No que respecta as alegaciéns de caracter urbanistico, estas seran tidas en conta
para a emision do informe o que fai referencia o artigo 40.1 da Lei 8/2009, do 22 de de-
cembro, en relacién co proxecto sectorial do parque edlico. En todo caso, o proxecto que
se aproba mediante este acordo conta co informe da Direccion Xeral de Ordenacion do
Territorio e Urbanismo, como se recolle no expediente.

3. No que respecta as distancias a nucleos de poboacién, no informe da Direccién Xeral
de Ordenacion do Territorio e Urbanismo do 27 de novembro de 2020 recéllese: «Logo
de comprobar o planeamento vixente nos concellos afectados (Plan xeral de ordenacion
municipal de Maceda, aprobado definitivamente o0 12.4.2002, e delimitacion de solo urbano

de Montederramo, aprobada definitivamente 0 21.6.1994) e as coordenadas UTM ETRS
89 fuso 29, recollidas no numero 2.1.1 da memoria das posiciéns dos 3 aeroxeradores,
concluese que todas as posicions cumpren a distancia minima de 500 m a nucleos de
poboacién regulada no punto 3.1 do Psega respecto das delimitaciéns dos nucleos rurais,
solo urbano e solo urbanizable».

4.ALei 21/2013, do 9 de decembro, de avaliacidn ambiental, define o fraccionamento de
proxectos como o0 «mecanismo artificioso de divisién dun proxecto co obxectivo de evitar a
avaliacion de impacto ambiental ordinaria, no caso de que a suma das magnitudes supere
os limiares establecidos no anexo I». O pretendido fraccionamento teria como fin ultimo
eludir a avaliacién ambiental ordinaria. Porén, no caso de parques edlicos proximos entre
si non é posible (mediante o fraccionamento) evitar o seu sometemento ao procedemento
ordinario de avaliacién ambiental, pola obriga de considerar os efectos sinérxicos ou acu-
mulativos con outros parques xa construidos e/ou avaliados.

Asi, no ambito dos parques edlicos, o referido anexo | establece que estaran sometidas
a avaliacion ambiental ordinaria, entre outras, as «lInstalacions para a utilizacién da forza
do vento para a producién de enerxia (parques edlicos) que tefian 50 ou mais aeroxera-
dores, que tefan mais de 30 MW ou que estean a menos de 2 km doutro parque edlico
en funcionamento, en construcion, con autorizacidén administrativa ou con declaracion de
impacto ambiental».

Polo tanto, no caso das instalaciéns de aproveitamento edlico, o fraccionamento que se
alega de adverso non produce os efectos denunciados (evitar que o proxecto tefia que ser
sometido a unha avaliacién ambiental ordinaria).

Por outra banda, a Lei 21/2013 obriga a que os estudos de impacto ambiental que pre-
senten os promotores deban recoller os efectos sinérxicos ou acumulativos derivados da
existencia doutros parques eolicos ou doutro tipo de instalaciéns nas proximidades. Polo
tanto, esa suposta «particion» dos proxectos non evita que a avaliacion ambiental deba ter
en conta o efecto derivado da proximidade doutras instalacions e infraestruturas.

O proxecto do parque edlico conta cun estudo de sinerxias incluido no estudo de impac-
to ambiental cunha zona de estudo nun raio de 10 km dos parques eolicos e lifias eléctricas
situadas na sua contorna, entre eles os parque eolicos Alto do Rodicio, Rodicio, Serra do
Burgo ampliacién, Serra do Burgo, Pena da Cruz ampliacion, Xesteirdn, Sil, Sil ampliacion
fases | y I, Meda ampliacion, Fial das Corzas e Xinzo Norte.

Compre sinalar que nada impide, desde o punto de vista da lexislacion ambiental e do
sector eléctrico, a execucion de parques proximos entre si por parte dun mesmo ou distin-
tos promotores e compartindo certas instalacions. Asi o ten declarado o Tribunal Supremo
na sua sentenza do 11 de decembro de 2013 cando di que: «... unha cousa € que os dis-
tintos elementos e instalaciéns dun parque edlico deban tener unha consideracién unitaria
€ outra que iso impida que poidan existir parques proximos e que estes poidan compartir a
localizacion dalguns elementos ou a lifia de vertedura a rede».

Pola contra, tanto a Lei 24/2013, do 26 de decembro, do sector eléctrico, como o Real
decreto 1955/2000, do 1 de decembro, polo que se regulan as actividades de transpor-
te, distribucion, comercializacion, subministracion e procedementos de autorizacion de
instalacions de enerxia eléctrica, asi como o Real decreto 1183/2020, do 29 de decem-
bro, de acceso e conexién as redes de transporte e distribucion de enerxia eléctrica,
obrigan a que se compartan as infraestruturas de evacuacion, precisamente para evitar
un maior impacto ambiental. En concreto, a disposicion derradeira segunda do Real de-
creto 1183/2020 modifica o Real decreto 1955/2000 para condicionar a autorizacién ad-
ministrativa das infraestruturas de evacuacion a presentacion, por parte dos titulares das
ditas lifas de evacuacion, dun documento que acredite a existencia dun acordo vincu-
lante para o uso compartido deles por parte de todos os titulares de permisos de acceso
e conexién na mesma posicién de lifa. En palabras do Alto Tribunal, na devandita Sen-
tenza do 11 de decembro de 2013, «non poderia darse un tratamento separado a grupos
de aeroxeradores de forma artificiosa e tratalos como parques auténomos, ou duplicar
instalacions co mesmo fin, pois iso comportaria efectivamente unha fraude de lei que, a
marxe do seu maior impacto ambiental, poderia supor unha alteracién da competencia
ou unha evitacién de maiores exixencias ambientais».

Pola sua parte, a Lei 8/2009 define parque edlico como a instalacion de producion de
electricidade a partir de enerxia edlica, constituida por un ou varios aeroxeradores inter-
conectados electricamente con lifias propias, que comparten unha mesma estrutura de
accesos e control, con medicion de enerxia propia, asi como coa obra civil necesaria. Polo
tanto, de acordo con esta definicion, pode colixirse o caracter unitario dun parque e con-
siderarse autonomo e independente sempre que tefa capacidade de funcionamento se-
parado, sen prexuizo de que comparta infraestruturas de evacuacion con outros parques.
E mais, compartir infraestruturas de evacuacion supon, como € léxico, un menor impacto
ambiental, obxectivo que se vai perseguir neste tipo de instalacions. Nesta mesma lifa, a
utilizacién de accesos comuns supén un uso mais racional do terreo, reducindo as superfi-
cies afectadas polas instalacions.

No que respecta a definicién de instalacions de conexién, a Lei 8/2009 remitese ao esta-
blecido no artigo 30 do mencionado Real decreto 1955/2000, do 1 de decembro, entenden-
do por instalaciéns de conexion de centrais de xeracion aquelas que sirvan de ligazén entre
unha ou varias centrais de xeracion de enerxia eléctrica e a correspondente instalacion de
transporte ou distribucién, incluindo lifias e subestacions.

5. No que respecta as posibles afeccions ao medio forestal derivadas da execucion do
proxecto, o Servizo de Montes emitiu informe o 3 de marzo de 2021:

«As superficies definitivas de afeccion viran determinadas polas areas ocupadas di-
rectamente polos elementos de apoio, construciéns complementarias e mais as superfi-
cies determinadas polas distancias de servidume establecidas na normativa que regula as
obras de producién e transporte de enerxia eléctrica, e ademais pola superficie necesaria
para o cumprimento das distancias de plantacion da Lei 7/2012, de montes de Galicia, e
mais da normativa de prevencion de incendios relativa a redes de faixas de xestion da bio-
masa. Sera necesario constituir as faixas de biomasa descritas na Lei 3/2007 ao redor das
instalacions que transporten enerxia eléctrica de xeito aéreo, de ser o caso.

Con base no anterior e considerando que se trata dun uso permitido en solo rustico e
sempre que se cumpra o condicionado anterior € a normativa citada, emitese informe favo-
rable sobre a realizacién da actuacion descrita».

6. Asi mesmo, en relacion cos prexuizos xerados polo proxecto sobre explotacions agri-
colas, gandeiras, forestais e madeireiras, compre indicar que non estan previstas afecciéns
aos usos actuais mais ala das propias zonas de implantacion das infraestruturas definidas
no proxecto de execucion. En todo caso, no que respecta as compensacions polas afec-
cions xeradas polo proxecto, no caso de que non se chegase a un acordo entre o promotor
edlico e os afectados durante o procedemento expropiador, fixaranse as compensacions
correspondentes de acordo coa lexislaciéon aplicable.

7. Respecto da saturacion na capacidade de acollida de enerxia eléctrica en Galicia, asi
como a solicitude de moratoria na autorizaciéon de parques, cabe expor que recentemente
a Lei 18/2021, do 27 de decembro, de medidas fiscais e administrativas, incorporou unha
nova disposicidon adicional sexta a Lei 8/2009, do 22 de decembro, dedicada a planifica-
cion de novas solicitudes de parques edlicos nos seguintes termos: atendendo ao numero
dos proxectos de parques edlicos admitidos e actualmente en tramitacion e a cifra de MW
prevista nestes proxectos, e co obxecto de procurar unha ordenacién racional do sector,
durante o prazo de 18 meses desde a entrada en vigor da Lei 18/2021, do 27 de decem-

bro, de medidas fiscais e administrativas, non se admitiran a tramite novas solicitudes de
parques eolicos.

8. Respecto do tipo de sociedade da empresa promotora do parque edlico, é necesario
indicar que esta acreditou a capacidade legal, técnica e econdmica para realizar o proxec-
to, de acordo co establecido na Lei 8/2009.

9. Respecto as alegacions sobre a falta de informacién ambiental, de difusion e clari-
dade da informacién publica, cabe remitirse as diferentes publicacions do Acordo do 3 de
febreiro de 2021, da Xefatura Territorial de Ourense, pola que se somete a informacion
publica solicitude de autorizacion administrativa previa, a declaracion de utilidade publica,
en concreto, e a necesidade de urxente ocupacion, a autorizaciéon administrativa de cons-
trucion, o proxecto sectorial de incidencia supramunicipal e o estudo de impacto ambiental
do proxecto do parque edlico Rodicio I, situado nos concellos de Maceda e Montederramo,
provincia de Ourense (expediente IN4A08A 2020/42).

Asi mesmo, a dita resolucion e a documentacién obxecto da informacién publica estive-
ron a disposicidon de todas aquelas persoas interesadas nos concellos de Maceda e Monte-
derramo e na Vicepresidencia Primeira e Conselleria de Economia, Industria e Innovacion
da Xefatura Territorial de Ourense.

Asi mesmo, realizouse a notificacion individual da solicitude de declaracion de utilidade
publica, en concreto, aos titulares que figuraban na relacion de bens e dereitos afectados.

No que respecta a participacion do publico no procedemento de avaliacion ambiental,
compre sinalar que a normativa que rexeu este procedemento incorpora as disposicions
previstas no Convenio Aarhus sobre participacion publica, polo que os dereitos que nel se
establecen quedan debidamente garantidos.

10. No que respecta a validez e aplicacion do Plan sectorial edlico de Galicia, compre
sublifiar que este segue vixente e resulta plenamente aplicable. A Lei 8/2009, do 22 de
decembro, ampara a plena vixencia e aplicabilidade do plan preexistente en tanto non se
aprobe o novo previsto, ao establecer na sua disposicion transitoria terceira que «en tanto
non se aprobe un novo plan sectorial edlico de Galicia, entenderase aplicable o actualmen-
te vixente en todo aquilo que non se opofia ao establecido nesta lei».

A marxe do anterior, cémpre lembrar que na tramitacién de cada procedemento de au-
torizacion de parques eolicos a Administracion observa a normativa ambiental en vigor, e

incorpora aos expedientes os informes e actuacions legalmente exixibles. Asi mesmo, en
relacion coa necesidade de someter o Plan sectorial edlico de Galicia ao tramite de avalia-
cion ambiental estratéxica, compre manifestar que este plan foi aprobado definitivamente
polo Consello da Xunta de Galicia o 1 de outubro de 1997 e publicouse o acordo no DOG
do 15.12.1997.

Posteriormente, publicouse no DOG do 3.1.2003 o Acordo do Consello da Xunta de Ga-
licia do 5.12.2002, polo que se aproba definitivamente a modificacion do proxecto sectorial
de incidencia supramunicipal do Plan edlico de Galicia.

En ambos os casos se cumpriu co disposto no procedemento de aprobacion, segundo
o establecido na Lei 10/1995, do 23 de novembro, de ordenacién do territorio de Galicia, e
no Decreto 80/2000, do 23 de marzo, polo que se regulan os plans e proxectos sectoriais
de incidencia supramunicipal.

Compre ter en conta que coa aprobacion da primeira lei de avaliacién ambiental estra-
téxica, a Lei 9/2006, do 28 de abril, sobre avaliacion dos efectos de determinados plans
e programas no ambiente, todos os plans tramitados polas administracions publicas se
deben someter a avaliacion ambiental. Non obstante, a propia lei recollia unha moratoria
para os plans que estaban nese ano nun estado moi avanzado de tramitacion. Por tanto,
este procedemento ambiental soamente obriga os plans que iniciaron a sua tramitacién a
partir do ano 2006 e non pode aplicarse con efectos retroactivos».

Polo que atinxe as alegacion presentadas con posterioridade a declaracién de impacto
ambiental, non se admiten, de conformidade co artigo 23 da Lei 21/2013, do 9 decembro,
de avaliacién ambiental, por presentarse fora dos prazos de informacién publica e consul-
tas regulados nos artigos 21 e 22 da devandita lei.

No caso de escritos recibidos de oposicidon a declaracion de impacto ambiental do
11.1.2023 segundo o establecido no artigo 41 da Lei 21/2013, do 9 de decembro, de ava-
liacion ambiental, a declaracién de impacto ambiental non sera obxecto de recurso, sen
prexuizo dos que, de ser o caso procedan na via administrativa e xudicial fronte ao acto
polo cal se autoriza o proxecto.

Cuarto. A continuacion recéllese a informacion exixida nas letras a) e b) do artigo 42.2
da Lei 21/2013, do 9 de decembro, de avaliacion ambiental, a respecto da declaracion de
impacto ambiental (DIA) das instalacidns do parque edlico Rodicio Il, formulada pola Direc-

cion Xeral de Calidade Ambiental, Sostibilidade e Cambio Climatico o 11.1.2023, recollida

no antecedente de feito décimo desta resolucion:

a) A Direccion Xeral de Calidade Ambiental, Sostibilidade e Cambio Climatico resolveu:
«Formular a declaracion de impacto ambiental do parque edlico Rodicio Il, considerando
que o proxecto, segundo a documentacién achegada polo érgano substantivo, € ambien-
talmente viable sempre que se cumpra, ademais do recollido no estudo de impacto am-
biental e a restante documentacion avaliada, o condicionado que figura ao longo deste
documento, tendo en conta que, no caso de que exista contradicion entre eles, prevalecera
o disposto nesta DIA».

b) A DIA que nos ocupa refirese as instalaciéns do parque eélico Rodicio II.

Nos epigrafes 4 e 5 da DIA recdllense as condicions que complementan, matizan ou su-
blinan as incluidas no estudo de impacto ambiental e a restante documentacion avaliada,
distribuidas nos seguintes ambitos:

4. Condiciéns ambientais.

4.1. Condicidns particulares.

4.2. Condicidéns xerais.

4.2.1 Proteccion da atmosfera.

4.2.2 Proteccién das augas e leitos fluviais.

4.2.3 Proteccion do solo e infraestruturas.

4.2.4 Xestién de residuos.

4.2.5 Proteccién da fauna, vexetacion e habitats naturais.

4.2.6 Integracion paisaxistica e restauracion.

4 .3. Outras condicions.

5. Programa de vixilancia e seguimento ambiental.
5.1. Aspectos xerais.
5.2. Aspectos especificos.
5.3. Informes do programa de vixilancia.
De acordo con todo o que antecede,
RESOLVO:

Primeiro. Outorgar autorizacién administrativa previa as instalaciéons do parque edlico
Rodicio Il, sito nos concellos de Maceda e Montederramo (Ourense) e promovido por Gree-
nalia Wind Power, S.L.U., para unha potencia de 10,4 MW.

Segundo. Outorgar autorizacion administrativa de construcién ao proxecto de execu-
cion das instalacions do parque eélico Rodicio |, composto polo documento Proxecto de
execuciéon do parque eolico Rodicio Il nos termos municipais de Maceda e Montederramo
(Ourense), asinado pola enxefieira de minas Maria Moreno Martinez (colexiada n°® 3229 do
Colexio Oficial de Enxefieiros de Minas do Noroeste).

As caracteristicas principais recollidas no proxecto son as seguintes:
Solicitante: Greenalia Wind Power, S.L.U.

Domicilio social: praza de Maria Pita n° 10 1°, 15001 A Corufa.
Denominacion: parque edlico Rodicio |l.

Potencia instalada: 10,4 MW.

Potencia autorizada/evacuable: 10,4 MW.

Producién neta: 28.690 MWh/ano.

Horas equivalentes netas: 2.795 h.

Concellos afectados: Maceda e Montederramo (Ourense).

Orzamento de execucion por contrata: 8.064.620,85 euros.

autorizacions:
Coordenadas UTM
Vértice poligonal (fuso 29 ETRS 89)
X Y
1 618.442 4.681.091
2 618.990 4.679.131
3 620.824 4.677.785
4 621.875 4.677.785
5 621.875 4.678.471
6 620.911 4.679.194
7 620.419 4.680.258
8 618.934 4.681.393

Coordenadas dos aeroxeradores do parque edlico:

Coordenadas do centro de seccionamento e control:

X XUNTA
" ¢| DE GALICIA

Coordenadas UTM

Aerogenerador (fuso 29 ETRS 89)
X Y
AE 01 620.526 4.678.509
AE 02 620.819 4.678.277

Coordenadas UTM

Ccsc (fuso 29 ETRS 89)
X Y
Rodicio Il 620.349 4.678.638
Envolvente 1 620.346 4.678.642
Envolvente 2 620.354 4.678.635
Envolvente 3 620.352 4.678.633
Envolvente 4 620.344 4.678.640

Caracteristicas técnicas principais das instalacions eléctricas de producién, interco-
nexion e transformacion:

1. 2 aeroxeradores modelo Siemens Gamesa SG145 de 5,2 MW de potencia nominal
unitaria, cunha altura de buxa de 107,5 m e 145 m de diametro de rotor, cos seus corres-
pondentes centros de transformacion, situados na propia nacelle dos aeroxeradores, con
potencia aparente de 6.000 kVA e relacion de tranformaciéon 0,69/30 kV e os correspon-
dentes equipamentos de manobra, proteccion, telemando e demais elementos auxiliares.

2. Rede eléctrica soterrada, a 30 kV, de interconexién entre os centros de transforma-
cion dos aeroxeradores e o centro de seccionamento de control proxectado (CSC), com-
posta por un circuito con condutores tipo RHZ1 18/30kV Al, de 240 mm? de seccién, para a
interconexion dos aeroxeradores AEO1 e AEO2 co CSC.

3. Centro de seccionamento e control (CSC) do parque edlico, en edificio prefabricado,
coas seguintes celas de media tensién 30 kV: cela de proteccion trafo de servizos auxilia-
res (trafo de 50 kVA e r/t 30/0,42 kV), cela de lina (entrada), cela de lifa (reserva), cela de
proteccién xeral e cela de medida.

4. Liha de evacuacion do parque edlico, LMTS a 30 kV, en condutor RHZ1 18/30kV Al,
de 400 mm? de seccidn, con orixe no centro de seccionamento e Control (CSC) proxectado
e final nunha subestacién (obxecto doutro expediente).

A presente autorizacion axustarase ao cumprimento das seguintes condiciéns:

1. Consonte o disposto no artigo 4 do Decreto 455/1996, do 7 de novembro, de fianzas
en materia ambiental, Greenalia Wind Power, S.L.U. constituira, con caracter previo ao
inicio das obras, unha fianza para garantir o cumprimento do deber de restaurar os terreos
ocupados polo parque edlico na fase de obras. O importe da fianza fixase, por proposta da
Direccion Xeral de Calidade Ambiental, Sostibilidade e Cambio Climatico, en 76.783 euros.

A dita fianza depositarase na Caixa Xeral de Depdsitos da Conselleria de Facenda da
Xunta de Galicia, en calquera das formas sinaladas no artigo 11.3 do Decreto 1775/1967,
do 22 de xullo, sobre réxime de instalacién, ampliacion e traslado de industrias. A sua
devolucion efectuarase de acordo co establecido no artigo 6 do Decreto 455/1996, do 7
de novembro, unha vez depositada a fianza para garantir o deber de restaurar os terreos
ocupados na fase de desmantelamento.

2. Para a inscricidon da instalacién no Rexistro Autonémico creado pola Orde da Con-
selleria de Industria e Comercio do 5 de xufio de 1995 (DOG n° 135, do 14 de xullo), a
promotora efectuara a correspondente solicitude, de acordo co procedemento regulamen-
tariamente establecido.

3. A instalacién adaptarase ao procedemento de captacion e procesamento de datos
de producion de enerxia eléctrica de Galicia, regulamentado pola Orde da Conselleria de
Innovacién e Industria, do 23 de xaneiro de 2009, pola que se establece o procedemento
para a captacion e procesamento dos datos de producion enerxética das instalaciéns aco-
lidas ao réxime especial de producién de enerxia eléctrica na Comunidade Auténoma de
Galicia (DOG n° 37, do 23 de febreiro).

4. De acordo coas condicidns particulares establecidas na declaracion de impacto am-
biental, a promotora debera contar, con caracter previo ao inicio das obras, co informe
favorable da Direccion Xeral de Patrimonio Natural.

5. Con anterioridade ao prazo dun mes do inicio das obras, a promotora debera achegar
a Direccion Xeral de Planificacién Enerxética e Recursos Naturais o Plan de vixilancia e
seguimento ambiental, de acordo coas consideraciéns establecidas no punto 5 da declara-
cion de impacto ambiental.

6. Conxuntamente coa solicitude de autorizacion de explotacion das instalacions, a pro-
motora debera presentar ante a xefatura territorial un certificado de final de obra subscri-
to por técnico facultativo competente. Nel debe constar que a instalacion se realizou de
acordo coas especificacions contidas no proxecto de execucién que por esta resolucion
se aproba, asi como coas prescricions da regulamentacion técnica aplicable a materia, de
acordo co artigo 132 do Real decreto 1955/2000, do 1 de decembro, polo que se regulan as
actividades de transporte, distribucion, comercializacion, subministracién e procedementos
de autorizacion de instalacions de enerxia eléctrica.

Asi mesmo, debera presentar ante a Direccidon Xeral de Planificacion Enerxética e Re-
cursos Naturais un plano As Built e outro plano cartografico en formato shape das instala-
cions do parque edlico.

7. Unha vez construidas as instalaciéns autorizadas, e con caracter previo a sua posta
en servizo, a Xefatura Territorial de Ourense da Vicepresidencia Primeira e Conselleria
de Economia, Industria e Innovacion inspeccionara a totalidade das obras e montaxes
efectuadas e verificara o cumprimento das condicions establecidas nesta resolucién e as
demais que sexan de aplicacion.

8. En canto aos bens e dereitos afectados por este parque edlico e adscritos as distintas
administracions, organismos ou empresas de servizo publico ou de servizos de interese
xeral, a promotora cumprira cos condicionados e informes emitidos por estes, para os cales
mostrou a sua conformidade.

No caso de que se manifestasen perturbacions na recepcion do sinal da TDT, directa-
mente atribuibles as instalacions do parque edlico, Greenalia Wind Power, S.L.U. debera
adoptar as medidas necesarias para devolver a recepcion do sinal as anteriores condicions
de calidade.

Asi mesmo, con caracter previo ao inicio das obras, a promotora debera presentar ante
esta direccion xeral, para a configuracién definitiva do proxecto autorizado pola presente
resolucion, a autorizacion da Axencia Estatal de Seguridade Aérea (AESA).

9. De conformidade co artigo 34.2, a promotora dispora dun prazo de tres anos, con-
tados desde o outorgamento da autorizacién administrativa previa e de construcion, para
solicitar a correspondente autorizacién de explotacién. En caso de incumprimento, podera
producirse a revogacion das mencionadas autorizacions nos termos establecidos no nu-
mero 10 do artigo 53 da Lei 24/2013, do 26 de decembro, do sector eléctrico, ou norma
que a substitua.

10. O parque edlico debera cumprir cos requisitos que se recollan nos procedementos
de operacién aprobados polo Ministerio para a Transicion Ecoldxica e o Reto Demografico
que lle resulten de aplicacion.

11. A promotora debera dar cumprimento a todas as condiciéns establecidas na decla-
raciéon de impacto ambiental do 11.1.2023, asi como as establecidas no correspondente
programa de vixilancia e seguimento ambiental.

12. De acordo co establecido no artigo 53.10 da Lei 24/2013, do 26 de decembro, do
sector eléctrico, o incumprimento das condicions e requisitos establecidos nas autoriza-
ciéns ou a variacion substancial dos presupostos que determinaron o seu outorgamento
poderan dar lugar a revogacion das autorizaciéns, logo de audiencia do interesado.

13. Esta autorizacion outdrgase sen prexuizo de terceiros e independentemente das au-
torizacions, licenzas ou permisos de competencia municipal, provincial ou outros condicio-
nados técnicos de organismos ou empresas de servizo publico ou interese xeral afectados,
necesarios para a realizacion das obras das instalacions autorizadas.

14. Esta resolucion publicarase no Diario Oficial de Galicia de acordo co establecido no
artigo 34.3 da Lei 8/2009, do 22 de decembro.

Contra a presente resolucién, que non é definitiva na via administrativa, cabe interpor
recurso de alzada ante o vicepresidente primeiro e conselleiro de Economia, Industria e
Innovacion no prazo dun mes, contado a partir do dia seguinte ao da notificacion desta
resolucion, sen prexuizo de que os interesados poidan interpor calquera outro recurso que
consideren pertinente.

Santiago de Compostela, 12 de abril de 2023

Pablo Fernandez Vila
Director xeral de Planificacidon Enerxética e Recursos Naturais

